
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৯৮
সেক্সপিয়র।



আত্ম জীবন ও স্বাতন্ত্র্যাপেক্ষাও আপনাকে অধিক ভাল বাসি। কিন্তু জ্যেষ্ঠা কেবল পিতার শ্রবণ সুখ জন্মাইবার নিমিত্ত এবম্প্রকার মৌখিক মধুর বাক্য প্রয়োগ করিতে লাগিল তাহার অন্তঃকরণে বাস্তবিক স্নেহের সম্পর্ক ছিল না। ফলতঃ যে স্থলে আন্তরিক প্রেম না থাকে সেই স্থানেই বহুলভাবে বাক্যাড়ম্বর হয়। সে যাহা হউক। বৃদ্ধ নৃপতি তনয়ার মুখে তদীয় শ্রদ্ধার কথা শ্রবণে পরম পরিতোষ প্রাপ্ত হইলেন এবং তাহার কথায় বিশ্বাস করিলেন ইহার আন্তরিক ভক্তি আছে অতএব ঐ কন্যা ও তাহার স্বামির প্রতি স্নেহ প্রকাশ পুরঃসর স্বীয় সুবিস্তীর্ণ রাজ্যের তৃতীয়াংশ তৎক্ষণাৎ প্রদান করিলেন।

 তদনন্তর নরপতি মধ্যমা দুহিতাকে আহ্বান পূর্ব্বক জিজ্ঞাসা করিলেন বৎসে তুমি কেমন্ পিতাকে শ্রদ্ধা কর এ বিষয়ে যদি বক্তব্য থাকে ব্যক্ত কর। মধ্যমা কন্যা জ্যেষ্ঠার তুল্য সুচতুরা, বাগ্বিস্তার বিষয়ে তদপেক্ষা খর্ব্ব ছিল না। অতএব অগ্রজা অপেক্ষা বরং অধিক আড়ম্বর করিয়া কহিল পিতঃ আমি আপনাতে যে প্রকার ভক্তি করি তাহা কিরূপে ব্যক্ত করি। আপনার প্রতি শ্রদ্ধা দ্বারা স্বীয় অন্তঃকরণে সতত যে আনন্দ অনুভব করিয়া থাকি তাহা স্মরণ পথবর্ত্তী হইলে অবনীমণ্ডলে অন্য সুখ কিঞ্চিন্মাত্র নাই এবম্প্রকার বোধ হয়।

 প্রাচীন রাজা মধ্যমা তনয়ার বাগ্জালে মুগ্ধ হইয়া আপনি আপনাকে ধন্যবাদ দিতে লাগিলেন আহা আমি কি পুণ্যবান্ আমার ঔরসে ঈদৃশী পিতৃবৎসলা দুহিতা উৎপন্ন হইয়াছে। অতএব জ্যেষ্ঠাকে যাদৃশ রাজ্যাংশ দান করিয়াছিলেন মধ্যমার বাক্যে পরিতুষ্ট হইয়া তাহাকে এবং তৎ স্বামিকে তাদৃশ তৃতীয়াংশ সম্প্রদান করিলেন। ভূপতি, কনিষ্ঠা তনয়াকে সাতিশয় ভাল বাসিতেন এই নিমিত্ত তাঁহাকে প্রায় সর্ব্বদা আনন্দ স্বরূপিণী বলিয়া সম্বোধন করিতেন সর্বশেষে সেই অঙ্গজাকে আহ্বান করিয়া

		 এই পাতা শেষ সম্পাদিত হয়েছে ১৩:০০টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

